
کی جانب سے دہشت گردی کے زیادہ خطرات کا سامنا کرنے والے غیر منافع بخش اداروں کے   HOCHULگورنر 
  $ ملین کی وفاقی فنڈنگ کا اعلان38لیے حفاظتی اقدامات کو بہتر بنانے کے لیے تقریباً  

  
  فنڈنگ سے غیر منافع بخش تنظیموں کو عمارت کی حفاظت اور مجموعی تیاری کو مضبوط بنانے میں مدد ملے گی

  
  

نے آج دہشت گردوں یا دیگر شدت پسندوں کے حملوں کے بڑھتے ہوئے خطرے کا سامنا  Kathy Hochulگورنر 
$ ملین کی وفاقی فنڈنگ کا اعلان  37.9غیر منافع بخش تنظیموں کی کوششوں میں معاونت کے لیے  195کرنے والی 

تیاریوں کو بھی بہتر  کیا ہے تاکہ ان کی تنصیبات کی حفاظت کو مضبوط بنایا جا سکے، اور ساتھ ہی ان کی مجموعی 
بنایا جا سکے۔ یہ فنڈنگ، جو وفاقی ہنگامی انتظامی ایجنسی کی جانب سے اپنے غیر منافع بخش سیکیورٹی گرانٹ 

 -پروگرام کے ذریعے فراہم کی گئی ہے، دو الگ الگ ایوارڈز کے ذریعے نیو یارک کے لیے مختص کی جا رہی ہے 
$ ملین اور باقی تمام ریاست میں موجود تنظیموں کے  33.3تنظیموں کے لیے یعنی نیو یارک سٹی میٹرو ایریا کے اندر 

$ ملین۔ ریاست نیو یارک ڈویژن برائے وطن کی سلامتی اور ہنگامی خدمات مقامی شرکائے کار کے بھرپور 4.7لیے 
  تعاون سے ان پروگراموں کو منظم کرتا ہے۔

  
"غیر منافع بخش اداروں کی حفاظتی گرانٹ پروگرام ریاست نیو یارک میں اندرونی دہشت  نے کہا،  Hochulگورنر 

ہم خواہ جہاں بھی جمع ہوں، ہمیں تشدد یا تشدد   گردی کو ناکام بنانے کے لیے ہماری حکمتِ عملی کا ایک اہم جزو ہے۔
کے خوف کے بغیر امن و احترام کے ساتھ اجتماع کا حق حاصل ہے۔ اس کوشش کو ان لوگوں کی مکمل شراکت داری  

کی ضرورت ہے جو ہماری عظیم ریاست میں رہنے والے، کام کرنے اور سیر کے لیے آنے والے تمام لوگوں کے لیے  
  یدا کرنے میں شامل ہیں"۔ایک محفوظ ماحول پ

  
"یہ اہم فنڈنگ  نے کہا، Jackie Brayریاست نیو یارک ڈویژن برائے وطن کی سلامتی اور ہنگامی خدمات کی کمشنر 

ریاست بھر میں غیر منافع بخش اداروں کو اپنے بنیادی ڈھانچے کو تقویت دینے اور دہشت گردی اور نفرت کی بناء پر  
جرائم کی کارروائیوں کو روکنے کے لیے حفاظت پر مبنی منظرناموں کے لیے تربیت دینے میں مدد کرتی ہے۔ ہم 

ں کے ساتھ کام کر رہے ہیں تاکہ یہ یقینی بنایا جا سکے کہ یہ پروگرام  حکومت کی تمام سطحات پر اپنے شراکت دارو
  نیویارک کو سب کے لیے محفوظ جگہ بنانا جاری رکھے"۔

  
$ ملین 305میں غیر منافع بخش اداروں کی حفاظتی گرانٹ پروگرام کے ذریعے کل  2023ملک بھر میں، مالی سال 

$ ملین کی فنڈنگ غیر منافع بخش تنظیموں کو دستیاب کرائی گئی  152.5فراہم کیے جا رہے ہیں۔ اس رقم میں سے، 
کے نامزد کردہ بلند   (Urban Area Security Initiative, UASIجو شہری علاقوں کی حفاظتی پہل کاری )

کے نامزد کردہ علاقوں سے  UASI$ ملین 152.5خطرے والے شہری علاقوں میں سے ایک کے اندر واقع ہیں۔ بقیہ 
  باہر کے دائرہ اختیار کے لیے مخصوص تھے۔

  
قابلِ اجازت اخراجات میں منصوبہ بندی جیسے کہ ضفاظتی خطرے کا انتظام، افعال کا تسلسل، اور جوابی منصوبے؛  

آلات، بشمول جسمانی تحفظ میں اضافہ اور معائنہ/چھان بین کے نظام کا سامان: ملازمین یا جماعت کے ارکان کے لیے 
  ر معاہدہ کے تحت رکھے گئے حفاظتی اہلکار شامل ہیں۔فعال شوٹر ٹریننگ اور حفاظتی تربیت: جوابی مشقیں، او

  



کی جانب سے نامزد زیادہ خطرے والا شہری علاقہ نیو یارک سٹی میٹرو کا علاقہ   UASIنیو یارک میں، ریاست کا 
میں،   2023ہے۔ خاص طور پر، یہ نیو یارک سٹی، نیز ویسٹ چیسٹر، نساؤ اور سافک کاؤنٹیوں پر مشتمل ہے۔ سنہ 

کے نامزد کردہ علاقے میں کل فنڈنگ اور ایوارڈ حاصل کرنے والوں کی تعداد دونوں میں ملک میں  UASIنیویارک 
$ ملین فیڈرل  4.7$ ملین سے نوازا گیا ہے۔ بقیہ 33.3غیر منافع بخش تنظیموں کو  174سب سے آگے ہے، جس میں 

  فنڈنگ پوری ریاست میں غیر منافع بخش تنظیموں کو دی جائے گی۔
  

  وطن کی سلامتی اور ایمرجنسی کی خدمات کے ڈویژن کے متعلق
 Division of Homeland Security and Emergency) ڈویژن برائے وطن کی سلامتی اور ہنگامی خدمات

DHSES Services, ،آفات اور ہنگامی صورتحال کے تدارک، اس کے خلاف تحفظ، اس کے لیے تیار رہنے )
ردعمل دینے، اس سے بحالی، اور ان میں تخفیف کے لیے قائدانہ صلاحیتیں، مدد اور تعاون فراہم کرتا ہے۔ مزید  

( پر فالو کریں یا  Twitter)سابقہ  Xاور  Facebook ،Instagram@ کو NYSDHSESمعلومات کے لیے 
dhses.ny.gov ملاحظہ کریں۔  

  
###  

